
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2010 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի ԹԻՎ 1522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան`Հայաստանի Հանրապետության կառավարությունը որոշում է.

1. <<Հայաստանի Հանրապետության 2010 թվականի պետական բյուջեի մասին>> Հայաստանի Հանրապետության օրենքի թիվ 1 հավելվածում կատարել վերաբաշխում և Հայաստանի Հանրապետության կառավարության 2009 թվականի դեկտեմբերի 24-ի <<Հայաստանի Հանրապետության 2010 թվականի պետական բյուջեի կատարումն ապահովող միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին>> թիվ 1522-Ն որոշման թիվ 5 և 14 հավելվածներում կատարել փոփոխություններ` համաձայն  NN 1 և 2 հավելվածների:

2. Բարձրագույն ուսումնական հաստատությունների ուսանողներին կրթաթոշակներ հատկացնելու նպատակով` Հայաստանի երիտասարդական հիմնադրամին տրամադրելու համար, Հայաստանի Հանրապետության կրթության և գիտության նախարարությանը 2010 թվականի չորրորդ եռամսյակում հատկացնել 60000.0 հազար դրամ` Հայաստանի Հանրապետության 2010 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման <<Այլ ընթացիկ դրամաշնորհներ>> հոդվածով): 

3. Հայաստանի Հանրապետության կրթության և գիտության նախարարին` սույն որոշման 2-րդ կետով հատկացված գումարը նվիրաբերության պայմանագրի հիման վրա տրամադրել Հայաստանի երիտասարդական հիմնադրամին:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան

 Հայաստանի Հանրապետության կառավարության որոշման անհրաժեշտությունը բխում է Հայաստանի Հանրապետության բարձրագույն ուսումնական հաստատությունների ուսանողների որակյալ կրթություն ստանալու և սոցիալական վիճակը բարելավելու պահանջներից:

Հաշվի առնելով բարձրագույն ուսումնական հաստատությունների վճարովի ուսուցման համակարգում ուսանողների ներգրավվածության մեծ ծավալը և ոչ մատչելի ուսման վարձերը` Հայաստանի երիտասարդական հիմնադրամն առաջարկում է օգնել ծանր սոցիալական պայմաններում գտնվող այն ուսանողներին, որոնք չեն ընդգրկվել անվճար համակարգում, սակայն ունեն բարձր առաջադիմություն և ցուցաբերել են բարձր հասարակական ակտիվություն: 

Վերոնշյալ ուսանողները, դիմելով Հայաստանի երիտասարդական հիմնադրամ և համապատասխանելով որոշակի չափանիշներին, մրցութային կարգով կստանան ուսման վարձի փոխհատուցում (միջին հաշվով 250 ուսանող կստանա ուսման վարձի փոխհատուցում): 

Ծրագրի իրականացումը կնպաստի կրթության մատչելիությանը, կարժեվորվի կրթված լինելու գաղափարը, ինչը դրական ազդեցություն կունենա երիտասարդ սերնդի ապագան կերտելու հարցում:

ՀՀ 2010 թվականի պետական բյուջեով նախատեսված 09.03.02. <<02. Միջին մասնագիտական կրթություն ստացող ուսանողների կրթաթոշակ>>, 09.04.01. <<03. Բարձրագույն մասնագիտական կրթություն ստացող ուսանողների կրթաթոշակ>>, 09.04.02. <<05. Հետբուհական մասնագիտական կրթություն ստացող ուսանողների կրթաթոշակ>> և 09.06.01. <<30. Երեխաների ֆիզիկական, մտավոր և (կամ) հոգեկան զարգացման առանձնահատկությունների բացահայտում և գնահատում>> ծրագրերով առաջացել են խնայողություններ` համապատասխանաբար 7000.0 հազար դրամ (կրթաթոշակ ստացող ուսանողների միջին տարեկան թվի 123-ով նվազում), 27600 հազար դրամ (կրթաթոշակ ստացող ուսանողների միջին տարեկան թվի 536-ով նվազում), 19900 հազար դրամ` օրդինատորների կրթաթոշակների վերահաշվարկի արդյունքում և 5500 հազար դրամ (միջին տարեկան 17 երեխայի նվազում):

Նախարարությունը նպատակահարմար է գտնում վերոնշյալ ծրագրերով  առաջացած խնայողությունները տրամադրել Հայաստանի երիտասարդական հիմնադրամին` բարձրագույն ուսումնական հաստատությունների ուսանողներին կրթաթոշակներ հատկացնելու նպատակով:
Ա. Աշոտյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
<<Հայաստանի Հանրապետության 2010 թվականի պետական բյուջեում վերաբաշխում, Հայաստանի Հանրապետության կառավարության 2009 թվականի դեկտեմբերի 24-ի N 1522-Ն որոշման մեջ փոփոխություններ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
                                                     Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

<<Հայաստանի Հանրապետության 2010 թվականի պետական բյուջեում վերաբաշխում, Հայաստանի Հանրապետության կառավարության 2009 թվականի դեկտեմբերի 24-ի N 1522-Ն որոշման մեջ փոփոխություններ կատարելու և Հայաստանի Հանրապետության կրթության և գիտության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունումը այլ օրենքներում և այլ իրավական ակտերում փոփոխություններ չի առաջացնի:

                    Ա. Աշոտյան






